
Ku tidak pernah meminta mu 
Untuk mengasihi ku 
Dan apatah lagi mengasihani ku 
Juga tidak sama sekali 

Kusedar sebenarnya kita tiada pertalian 
Cuma satu arah serta satu tujuan 
Mencari keberkatan-Nya 

Aku terkenangkan 
Saat manis dulu 
Tak pernah kau meninggi suara 
Bila bertanya 

Keras hanyalah luaranku 
Lembut tetap di dalam hati 
Marah habis setakat itu 
Tak kubiar berpanjangan 

Biar aku berdiam diri 
Dengan hati yang remuk redam 
Kau tak usah lagi bertanya 
Tak ku bersuara 

Aku masih mampu tersenyum 
Walau hati terluka 
Mungkin hari ini duka untuk aku 
Esok belum tentu

